
O pakafana’ ni akong to pinangan no romi’ad

Akong akong, nawiro sakahengang sa ko cahid no kakarayan? Macorah

ko kakarayan haw?

Matalaw kako!

Aka ka talaw! Ati ati ati, kamaro’ itini 1 tatih1 ako.

Pasowalen ni akong kiso, ano sakahengang sa ko cahid no kakarayan 1
wali” to kalafian i, o tatayni to ko faliyos. O mamilosimet to kita toya
mipawalian a panay, ’ariray ato kodasing, matakopa no faliyos, tata’ang
ko ’orad, ma’opica ko pinawali, saka milosimet to kita mina’ang patayra
1 ariri.

Roma sato, ano ma’araw iso ko safolofolo:d sanay a kakonah 1 sera,
ano eca, 1 lalan 1, o mama’orad to. Malinah cangra tayra i nga’ayay a
kaitiraan nangra a dihif. Ano caay pina’on maripa’ iso cangra 1, to”'to” sa
cangra pasayra toya kaitiraan nangra.

O nikamiming no tatireng nangra ko nimanay, tadamarikecay a
pina’orip cangra, tata’ang ko ’icel, o nananamen no mita tamdaw ko

pinangan nangra.

Ira haca ko cecay a fenek no to’as, pakayniay i pinalengaw; ira koya
salonan hananay a rengos, o tay-fong-caw han no kowaping.

’Arawen ko papah, ano ira ko cecay a toris no sapitek i papah 1,
cifaliyos tonini a mihecaan; ano tosa ko toris 1, tosa ko faliyos a tayni. Ira ho
ko roma, ano malo:fic ko kowawi anini a mihecaan 1, aira ko faliyos.

Hay haw..., hilam o mahaenay aca; saka, narikoran no faliyos, olah sa
kami mipodpod to matefaday a heci i kalaeno no kowawi a losay.

Wa:tah ko fana’ iso akong!

[ti:ya ho awaay ko ci-syang-tay, pakayni i pinangan no romi’ad ato
pina’orip ko sakafana’ to aira ko faliyos!

O fenek no to’as konini, sakafana’ nangra to aira ko faliyos sanay,
mafana’ to kiso haw? Matini ira to ko wey-sing ato ley- ta i, masapinang to
a maemin ko rakat no faliyos, pasacowa, otata’ak no fali, pinaay ko faliyos
no aniniay a mihecaan. Awa:ay ko malawaay.

Iti:ya ho, awaay ho ko so’elinay tanenengan to pali’ayaw a masamaan
ko romi’ad, saka pakayni 1 pingangan no romi’ad ko nikafana’ to aira ko

faliyos, pali’ayaw to demak to sakacaayaw kari’ang no faliyos.

